
VOORWOORD VAN DIE MINISTER

Die nasionale kurrikulum is die hoogtepunt van ons poging oor ֹ’n tydperk van  17 
jaar om die apartheidskurrikulum wat ons geërf het, te hervorm. Sedert die aanvang 
van demokrasie het ons gepoog om die kurrikum op die waardes deur die Grondwet 
(Wet No. 108 van 1998) geΪnspireer, te skoei. Die Aanhef van die Grondwet verklaar 
die doelstellings van die Grondwet soos volg:

•	 Die verdeeldheid van die verlede te heel en ’n samelewing gegrond op 
demokratiese waardes, maatskaplike geregtigheid en basiese menseregte te 
skep;

•	 Die lewensgehalte van alle burgers te verhoog en die potensiaal van elke 
mens te onsluit;

•	 Die grondslag te lê vir ’n demokratiese en oop samelewing waarin regering 
gebaseer is op die wil van die bevolking en elke burger gelyk deur die reg 
beskerm word; en

•	 ’n Verenigde demokratiese Suid-Afrika te bou wat sy regmatige plek as soewereine staat in die gemeenskap 
van nasies inneem.

Onderwys en die kurrikulum het ’n belangrike rol om in die verwesenliking van hierdie doelstellings te vervul.

Uitkomsgebaseerde onderwys, wat in 1997 ingestel is, was ’n poging om die verdeeldheid van die verlede te heel, 
maar die ondervinding van implementering het as aansporing vir ’n kurrikulumvernuwing in 2000 gedien. Dit het 
tot die eerste kurrikulumvernuwing, naamlik die Hersiene Nasionale Kurrikulumverklaring (2002) en die Nasionale 
Kurrikulumverklaring Graad 10-12 (2002), gelei.

Deurlopende implementeringsuitdagings het tot ‘n volgende kurrikulumvernuwing in 2009 gelei, naamlik die 
hersiening van die Hersiene Nasionale Kurrikulumverklaring (2002) en die Nasionale Kurrikulumverklaring  Graad 
10-12 (2002) wat tot die ontwikkeling van hierdie dokument gelei het.

Sedert 2012 is die twee onderskeie nasionale kurrikulumverklarings, naamlik  diè vir Graad R-9 en Graad 10-12 
in ’n enkele dokument, wat voortaan slegs as die Nasionale Kurrikulumverklaring Graad R-12, bekend sal staan, 
gealmalgameer. Hoewel die Nasionale Kurrikulumverklaring Graad R-12 sy vertrekpunt in die vorige kurrikulum 
vind, het daar wel vernuwing ingetree wat ten doel het om groter duidelikheid oor dit wat op ’n kwartaal-tot-kwartaal-
grondslag onderrig en geleer moet word, te verskaf.

Die Nasionale Kurrikulumverklaring Graad R-12 is ’n beleidsverklaring met betrekking tot onderrig en leer in Suid-
Afrikaanse skole en is in die volgende dokumente vervat:

(a)	 Kurrikulum- en assesseringsbeleidsverklarings vir alle vakke in hierdie dokument opgeneem;

(b)	 Nasionale beleid met betrekking tot die program-en bevorderingsvereistes van die Nasionale 
Kurrikulumverklaring Graad R-12; en

(c)	 Nasionale Protokol vir Assessering Graad R-12.

 
MEV ANGIE MOTSHEKGA, LP
MINISTER VAN BASIESE ONDERWYS

AFDELING 1

INLEIDING TOT DIE KURRIKULUM- EN ASSESSERINGSBELEIDSVERKLARING

1.1	 Agtergrond

Die Nasionale Kurrikulumverklaring Graad R-12 bepaal beleid ten opsigte van kurrikulum en assesserings-
aangeleenthede in die skoolsektor.

Ten einde die implementering van die Nasionale Kurrikulumverklaring te verbeter, is dit aangepas en die aanpassings 
tree in Januarie 2012 in werking. ‘n Enkele samevattende Kurrikulum- en assesseringsbeleidsverklaring is vir elke 
vak ontwikkel om die ou Vakverklarings, Leerprogramriglyne en Vakassesseringsriglyne in Graad R-12 te vervang.

1.2	 Oorsig

(a)	 Die Nasionale Kurrikulumverklaring Graad R-12 (Januarie 2012) is ‘n beleidsverklaring vir leer en onderrig in 
Suid-Afrikaanse skole en bestaan uit die volgende dokumente:

(i)	 Kurrikulum- en assesseringsbeleidsverklarings vir al die goedgekeurde vakke in hierdie dokument 
opgeneem;

(ii)	 Nasionale beleid met betrekking tot die program- en bevorderingsvereistes van die Nasionale 
Kurrikulumverklaring Graad R-12; en

(iii)	 Nasionale Protokol vir Assessering Graad R-12 (Januarie 2012).

(b)	 Die Nasionale Kurrikulumverklaring Graad R-12 (Januarie 2012) vervang die huidige twee Nasionale 
Kurrikulumverklarings, naamlik:

(i)	 Nasionale beleid met betrekking tot Algemene Onderwysprogramme: Die Hersiene Nasionale 
Kurrikulumverklaring Graad R-9 (Skole), gepromulgeer in Staatskoerant No. 23406 van 31 Mei 2002; en

(ii)	 Nasionale kurrikulumverklaring Graad 10-12 Staatskoerante, No. 25545 van 6 Oktober 2003 en No. 
27594 van 7 Mei 2005.

(c)	 Die Nasionale Kurrikulumverklarings, soos vervat in subparagrawe b(i) en (ii), wat uit die volgende 
beleidsdokumente bestaan, word jaarliks toenemend deur die Nasionale Kurrikulumverklaring Graad R-12 
(Januarie 2012), gedurende die periode 2012 - 2014, herroep en vervang:

(i)	 die Leerarea-/Vakverklarings, Leerprogramriglyne en Vakassesseringsriglyne vir Graad R-9 en Graad 
10-12;

(ii)	 die beleidsdokument, Nasionale beleid ten opsigte van assessering en kwalifikasies vir skole in die 
Algemene Onderwys- en Opleidingsfase, gepromulgeer in Goewermentskennisgewing No. 124, in 
Staatskoerant No. 29626 van 12 Februarie 2007;

(iii)	 die beleidsdokument, die Nasionale Senior Sertifikaat: ‘n Kwalifikasie op Vlak 4 van die Nasionale 
Kwalifikasieraamwerk (NKR), gepromulgeer in Staatskoerant No.27819 van 20 Julie 2005;

(iv)	 die beleidsdokument, ‘n Addendum tot die beleidsdokument, die Nasionale Senior Sertifikaat: ‘n 
Kwalifikasie op Vlak 4 van die Nasionale Kwalifikasieraamwerk (NKR) met betrekking tot leerders 
met spesiale leerbehoeftes, gepromulgeer in Staatskoerant, No. 29466 van 11 Desember 2006, 
word geïnkorporeer in die beleidsdokument, Nasionale beleid met betrekking tot die program- en 
bevorderingsvereistes van die Nasionale Kurrikulumverklaring Graad R-12; en

(v)	 die beleidsdokument, ‘n Addendum tot die beleidsdokument, die Nasionale Senior Sertifikaat: ‘n 
Kwalifikasie op Vlak 4 van die Nasionale Kwalifikasieraamwerk (NKR) met betrekking tot die Nasionale 
Protokol vir Assessering Graad R-12, gepromulgeer in Goewermentskennisgewing, No. 1267, in 
Staatskoerant No. 29467 van 11 Desember 2006.

(d)	 Die beleidsdokument, Nasionale beleid met betrekking tot die program- en bevorderingsvereistes van die 
Nasionale Kurrikulumverklaring Graad R-12 en die afdelings oor die Kurrikulum- en assesseringsbeleids-
verklaring soos in Afdeling 2, 3 en 4 van hierdie dokument vervat, beslaan die norme en standaarde van die 
Nasionale Kurrikulumverklaring Graad 10-12. Die uitkomste en standaarde wat behoudens artikel 6(A) van die 
Suid-Afrikaanse Skolewet, 1996 (Wet No. 84 van 1996) bepaal is, sal die grondslag vorm vir die Minister van 
Basiese Onderwys om die minimum uitkomste en standaarde, sowel as die prosesse en prosedures vir die 
assessering van leerderprestasie wat van toepassing sal wees op openbare en onafhanklike skole, te bepaal.

1.3	 Algemene doelwitte van die Suid-Afrikaanse Kurrikulum

(a)	 Die Nasionale Kurrikulumverklaring Graad R-12 vorm die grondslag van wat beskou kan word as die kennis, 
vaardighede en waardes wat noodsaaklik is om te leer. Dit sal verseker dat leerders kennis en vaardighede 
verwerf en toepas op maniere wat betekenisvol is vir hulle lewens. Hiervolgens bevorder die kurrikulum die 
idee van begronde kennis binne plaaslike, bekende kontekste en terselfdertyd toon dit sensitiwiteit ten opsigte 
van globale vereistes.

(b)	 Die Nasionale Kurrikulumverklaring Graad R-12 het die volgende doelwitte:

•	 om leerders, ongeag hul sosio-ekonomiese agtergrond, ras, geslag, fisiese of intellektuele vermoë, toe te 
rus met die kennis, vaardighede en waardes wat nodig is vir selfvervulling en betekenisvolle deelname in 
die samelewing as burgers van ‘n vrye land;

•	 om toegang tot hoër onderwys te verskaf;

•	 om die oorgang van leerders vanaf onderwysinstellings na die werkplek te fasiliteer; en

•	 om aan werkgewers ‘n voldoende profiel van ‘n leerder se vermoëns te verskaf.

(c)	 Die Nasionale Kurrikulumverklaring Graad R-12 is op die volgende beginsels gebaseer:

•	 Sosiale transformasie: Dit verseker dat onderwysongelykhede van die verlede aangepak word en dat 
gelyke onderwysgeleenthede aan alle sektore van die bevolking voorsien word;

•	 Aktiewe en kritiese leer: Dit moedig ‘n aktiewe en kritiese benadering tot leer aan eerder as om te leer 
sonder om te begryp, en niekritiese leer van gegewe waarhede;

•	 Hoë kennis en hoë vaardighede: Dit is die minimum standaarde vir die kennis en vaardighede wat in elke 
graad verwerf moet word, word gespesifiseer en stel hoë, bereikbare standaarde in alle vakke;

Progressie: Die inhoud en konteks van elke graad toon progressie van die eenvoudige tot die komplekse

•	 Menseregte, inklusiwiteit, omgewings- en sosiale geregtigheid: Die infasering van die beginsels en praktyke 
van sosiale en omgewingsgeregtigheid en menseregte soos dit in die Grondwet van die Republiek van 
Suid-Afrika omskryf word. Die Nasionale Protokol vir Assessering Graad R-12 is veral sensitief vir kwessies 
wat diversiteit weerspieël soos armoede, ongelykheid, ras, geslag, taal, ouderdom, gestremdhede en ander 
faktore;

•	 Waardering vir inheemse kennissisteme: Om erkenning te gee aan die ryke geskiedenis en erfenisse van 
hierdie land as bydraende faktore om die waardes in die Grondwet te laat gedy; en

•	 Geloofwaardigheid, kwaliteit en doeltreffendheid: Dit voorsien onderwys wat vergelykbaar is met 
internasionale standaarde in terme van kwaliteit, omvang en diepte.

(d)	 Die Nasionale Kurrikulumverklaring Graad R-12 stel in die vooruitsig dat leerders die volgende kan doen:

•	 identifiseer en los probleme op en neem besluite deur kritiese en kreatiewe denke;

•	 werk doeltreffend saam met ander as lede van ‘n span, groep, organisasie en gemeenskap;

•	 organiseer en bestuur hulself en hulle aktiwiteite verantwoordelik en doeltreffend;

•	 versamel, ontleed en organiseer inligting en evalueer dit krities;

•	 kommunikeer doeltreffend deur middel van visuele, simboliese en / of taalvaardighede in verskillende vorme;

•	 gebruik wetenskap en tegnologie doeltreffend en krities deur verantwoordelikheid teenoor die omgewing en 
die gesondheid van ander te toon; en

•	 begryp die wêreld is ‘n stel verwante stelsels waarin probleme nie in isolasie opgelos word nie.

(e)	 Inklusiwiteit behoort ‘n belangrike deel van organisering, beplanning en onderrig by elke skool te vorm. Dit kan 
alleenlik gebeur indien alle onderwysers deeglik begryp hoe om leerstruikelblokke te herken en aan te pak, 
asook hoe om vir diversiteit te beplan.

Die sleutel tot die goeie bestuur van inklusiwiteit is die versekering dat struikelblokke geïdentifiseer en 
aangespreek word deur al die ondersteuningsisteme binne die skoolgemeenskap, insluitend onderwysers, 
distriksondersteuningspanne, institusionele ondersteuningspanne, ouers en spesiale skole wat kan dien as 
hulpbronsentrums. Om die leerhindernisse in die klaskamer aan te spreek, behoort onderwysers verskeie 
kurrikulêre strategieë vir differensiëring te gebruik soos uiteengesit in die Departement van Basiese Onderwys 
se Riglyne vir Inklusiewe Onderrig en Leer (2010).

1.4	 Tydstoekenning

1.4.1	 Grondslagfase

(a)	 Die onderrigtyd vir vakke in die Grondslagfase is soos in onderstaande tabel aangedui:

VAK
GRAAD

(UUR)

GRAAD 1-2

(UUR)

GRAAD 3

(UUR)

Huistaal 10 8/7 8/7

Eerste Addisionele Taal 2/3 3/4

Wiskunde 7 7 7

Lewensvaardighede

•	 Aanvangskennis

•	 Skeppende Kunste

•	 Liggaamlike Opvoeding

•	 Persoonlike en Sosiale 
Welsyn

6

(1)

(2)

(2)

(1)

6

(1)

(2)

(2)

(1)

7

(2)

(2)

(2)

(1)

TOTAAL 23 23 25

(b)	 Onderrigtyd vir Graad R, 1 en 2 is 23 uur en Graad 3 is 25 uur.

(c)	 Onderrigtyd vir Tale in Graad R-2 is 10 uur en vir Graad 3 is 11 uur. ‘n Maksimum tyd van 8 uur en ‘n minimum 
tyd van 7 uur word aan Huistaal toegeken. Vir Addisionele Taal word ‘n minimum tyd van 2 uur en ‘n maksimum 
tyd van 3 uur vir Graad 1-2 toegeken. In Graad 3 word ‘n maksimum van 8 uur en ‘n minimum van 7 uur vir 
Huistaal toegeken. ‘n Minimum van 3 uur en ‘n maksimum van 4 uur word in Graad 3 vir Addisionele Taal 
toegelaat.

(d)	 In Lewensvaardighede is die onderrigtyd vir Aanvangskennis in Graad R-2 net 1 uur en in Graad 3 is dit 2 uur. 
(Die aantal ure word in die tabel tussen hakies aangetoon.)

1.4.2	 Intermediêre Fase

(a)	 Die onderstaande tabel dui die vakke en onderrigtyd in die Intermediêre Fase aan:

VAK UUR

Huistaal 6

Eerste Addisionele Taal 5

Wiskunde 6

Natuurwetenskappe en Tegnologie 3,5

Sosiale Wetenskappe 3

Lewensvaardighede

•	 Skeppende Kunste

•	 Liggaamlike Opvoeding

•	 Persoonlike en Sosiale Welsyn

4

(1,5)

(1)

(1,5)

TOTAAL 27,5

1.4.3	 Senior Fase

(a)	 Die onderrigtyd in die Senior Fase is soos volg:

VAK UUR

Huistaal 5

Eerste Addisionele Taal 4

Wiskunde 4,5

Natuurwetenskappe 3

Sosiale Wetenskappe 3

Tegnologie 2

Ekonomiese Bestuurswetenskappe 2

Lewensoriëntering 2

Skeppende Kunste 2

TOTAAL 27,5

1.4.4	 Graad 10-12

(a)	 Die onderrigtyd in Graad 10-12 is soos volg:

VAK TYDSTOEKENNING PER WEEK (UUR)

Huistaal 4,5

Eerste Addisionele Taal 4,5

Wiskunde 4,5

Lewensoriëntering 2

Enige drie keusevakke uit Groep B (Bylaag B Tabel 
B1-B8) van die beleidsdokument, Nasionale beleid met 
betrekking tot die program- en bevorderingsvereistes 
van die Nasionale Kurrikulumverklaring Graad R-12, 
onderhewig aan die voorbehoudsbepalings soos 
uiteengesit in paragraaf 28 van die genoemde 
beleidsdokument.

12 (3 x 4 uur)

TOTAAL 27,5

Die toegekende 27,5 uur per week mag slegs gebruik word vir die minimum vereistes vir vakke genoem in die 
Nasionale Kurrikulumverklaring Graad R-12 soos hierbo gespesifiseer, en mag dus nie gebruik word vir addisionele 
vakke gevoeg by die lys van minimum vakke nie. Indien ŉ leerder addisionele vakke wil aanbied, moet voorsiening 
vir bykomende tyd vir die aanbieding van hierdie vakke gemaak word.

AFDELING 2

Inleiding

Hoofstuk 2, van die Verdere Onderwys- en Opleidingsbaan (VOO) Wiskunde KABV voorsien onderwysers 
van ‘n definisie van Wiskunde, spesifieke doelstellings, spesifieke vaardighede, fokus op inhoudsareas en die 
gewigstoekenning van die inhoudsareas.

2.1	 Wat is Wiskunde?

Wiskunde is ‘n taal wat gebruik maak van simbole en notasies om numeriese, meetkundige en grafiese 
verwantskappe te beskryf. Dit is ‘n menslike aktiwiteit wat waarneming, voorstelling en ondersoek na patrone en 
kwalitatiewe verwantskappe in fisiese en maatskaplike verskynsels sowel as tussen wiskundige voorwerpe behels. 
Dit help met die ontwikkelingsprosesse wat besluitneming ten opsigte van logiese en kritiese denke, akkuraatheid en 
probleemoplossing sal bevorder. Wiskundige probleemoplossing stel ons in staat om die wêreld (fisies, maatskaplik 
en ekonomies) te verstaan en bowenal leer dit ons om vindingryk te dink.

2.2	 Spesifieke Doelwitte

1.	 Om bedrewenheid in rekenvaardighede te onwikkel sonder om op die gebruik van sakrekenaars staat te maak; 

2.	 Wiskundige modellering vorm ‘n belangrike fokus in die kurrikulum. Probleme wat in die werklikheid gesetel is, 
behoort in alle gepaste afdelings ingesluit te word. Voorbeelde: moet realisties wees. Kontekstuele probleme 
behoort sover moontlik kwessies wat met gesondheids-, maatskaplike, ekonomiese, kulturele, wetenskaplike, 
politiese en omgewingssake verband hou in te sluit; 

3.	 Om aan leerders die geleentheid te bied om hul vermoëns om stelselmatig te wees, te kan veralgemeen, 
ververonderstellings te maak en dit te probeer regverdig of te bewys, te ontwikkel; 

4.	 Om in staat te wees om die getallestelsel te verstaan en daarmee te kan werk; 

5.	 Om te wys dat Wiskunde ‘n menslike skepping is deur die geskiedenis van Wiskunde in te sluit; 

6.	 Om toegang tot Wiskunde-inhoud aan alle leerders te bevorder. Dit kan gedoen word deur voorsiening te 
maak vir leerders met verskillende behoeftes; 

7.	 Om probleemoplossing en denkvaardighede te ontwikkel. Onderrig moet nie beperk word tot “hoe” nie, maar 
moet liewer die “wanneer” en “hoekom” van probleemtipes beklemtoon. Leerprosedures en bewyse sonder 
deeglike verstaan hoekom dit belangrik is sal leerders nie goed toerus om hul kennis in latere lewe te kan 
gebruik nie; 

8.	 Om leerders voor te berei vir verdere studie en opleiding, sowel as vir die arbeidsmark.

2.3	 Spesifieke Vaardighede

Om noodsaaklike wiskundige vaardighede te ontwikkel, behoort die leerder: 

•	 die korrekte gebruik van wiskundige taal te ontwikkel; 

•	 kwantitatiewe data te kan versamel, ontleed en organiseer om dan te evalueer en gevolgtrekkings krities te 
kan beoordeel; 

•	 van wiskundige prosesvaardighede gebruik te maak om probleme te kan identifiseer, te ondersoek en 
vindingryk en krities op te los; 

•	 van ruimtelike vaardighede en eienskappe van vorms en voorwerpe gebruik te maak om probleme te kan 
identifiseer, te stel, te ondersoek en vindingryk en krities op te los; 

•	 as verantwoordelike burger in die lewe van plaaslike, nasionale en wêreldsbevolkings deel te neem; en 

•	 vanpas te kommunikeer deur van beskrywings in woorde, grafieke, simbole, tabelle en diagramme gebruik te 
maak. 

2.4	 Fokus van Inhoudsareas

Wiskunde in die VOO-baan dek tien hooffokusareas. Elke fokusarea dra by tot die verwerwing van spesifieke 
vaardighede. Die onderstaande tabel dui die hooffokusareas in die VOO-baan aan.

Die hooffokusareas in die VOO-Wiskunde-kurrikulum

1.	 Funksies

2.	 Getalpatrone, Rye, Reekse

3.	 Finansies, groei en verval

4.	 Algebra

5.	 Differensiaalrekene

6.	 Waarskynlikheid

7.	 Euklidiese Meetkunde en Meting

8.	 Analitiese Meetkunde

9.	 Trigonometrie

10.	 Statistiek

2.5	 Gewigswaardes van Inhoudsareas

Die doel van gewigstoekenning van die wiskunde-fokusareas is tweeledig: eerstens gee dit ‘n aanduiding van die tyd 
wat spandeer behoort te word om die inhoud in die area voldoende te onderrig; tweedens gee dit ‘n aanduiding van 
die verspreiding van die inhoud in die eksamen (veral die einde van die jaar se summatiewe assessering).

Gewigswaarde van fokusareas

Beskrywing Graad 10 Graad 11 Graad 12

VRAESTEL 1 (Graad 12: boekwerk: maksimum 6 punte) 

Algebra en Vergelykings (en ongelykhede) 30 ± 3 45 ± 5 25 ± 3

Patrone en Reekse 15 ± 3 25 ± 3 25 ± 3

Finansies en Groei 10 ± 3

Finansies, groei en verval 15 ± 3 15 ± 3

Funksies en Grafieke 30 ± 3 45 ± 3 35 ± 3

Differensiaalrekene 35 ± 3

Waarskynlikheid 15 ± 3 20 ± 3 15 ± 3

TOTAAL 100 150 150

VRAESTEL 2: Graad 11 en 12: stellings en/of trigonometriese bewyse: maksimum 12 punte

Beskrywing Graad 10 Graad 11 Graad 12

Statistiek 15 ± 3 20 ± 3 20 ± 3

Analitiese Meetkunde 15 ± 3 30 ± 3 40 ± 3

Trigonometrie 40 ± 3 50 ± 3 40 ± 3

Euklidiese Meetkunde en Meting 30 ± 3 50 ± 3 50 ± 3

TOTAAL 100 150 150

2.6	 Wiskunde in die VOO

Die vak Wiskunde in die Verdere Onderwys- en Opleidingsbaan smee die skakel tussen die Senior Fase en die 
Hoёr/Tersiёre Onderwysbaan. Alle leerders wat deur hierdie baan gaan, word toegerus met ‘n werkende kennis van 
Wiskunde wat hulle in staat stel om sin te maak van die samelewing. Dit verseker toegang tot uitgebreide studie van 
Wiskundige wetenskappe en ‘n verskeidenheid loopbane.

In die VOO-baan behoort leerders blootgestel te word aan wiskundige ervarings wat hulle baie geleenthede bied 
om hulle wiskundige redenasie en vindingryke vaardighede te ontwikkel. Dit sal hulle voorberei vir meer abstrakte 
Wiskunde in Hoёr/Tersiёre Onderwysinrigtings.

AFDELING 3

Inleiding

Hoofstuk 3 voorsien onderwysers van: 

•	 Spesifisering van inhoud om progressie aan te dui

•	 Toeligting van inhoud met onderrigriglyne

•	 Tydstoewysing

3.1	 Spesifisering van inhoud om vordering aan te dui

Die spesifisering van inhoud dui progressie aan in terme van konsepte en vaardighede vanaf graad 10 tot 12 vir 
elke onderwerp. In sommige onderwerpe is die konsepte en vaardighede dieselfde in twee of drie opeenvolgende 
grade. Die verheldering van inhoud gee riglyne oor hoe progressie in sulke gevalle aangespreek behoort te word. Die 
spesifisering van inhoud moet daarom in ooreenstemming met die verheldering van inhoud gelees word.

 D

) D

 d

 b

 b

 d

 d

.

e 
gr

ad
e 

te
sa

m
e 

m
et

 e

 b

w

w

3.2	 Inhoudsverduideliking met onderrigriglyne

In Hoofstuk 3, sluit inhoudsverduideliking in: 

•	 Onderrigriglyne

•	 Volgorde van onderwerpe per kwartaal

•	 Die tempo van onderwerpe oor die jaar

•	 Elke inhoudsgebied is afgebreek in onderwerpe. Die volgorde van onderwerpe in kwartale gee ‘n idee van hoe 
inhoudsgebiede versprei kan word en weer deur die loop van die jaar besoek kon word.

•	 Die voorbeelde wat bespreek word in die verduidelikingskolom in die jaarlikse onderrigplan wat volg, is geen-
sins ‘n volledige voorstelling van al die materiaal wat gedek moet word in die kurrikulum nie. Hulle dien slegs 
as ‘n aanduiding van ‘n paar vrae oor die onderwerp op verskillende kognitiewe vlakke. Handboeke en ander 
bronne behoort geraadpleeg te word vir ‘n volledige behandeling van al die materiaal.

•	 Die volgorde van die onderwerpe is nie voorskriftelik nie, maar verseker dat in die eerste twee kwartale, meer 
as ses onderwerpe gedek/geleer word, sodat assessering tussen vraestel 1 en 2 gebalanseer word.

3.2.1	 Toekenning van onderrigtyd

Tydstoekenning vir wiskunde: 4 uur en 30 minute, bv. ses 45-minute-periodes per week in graad 10, 11 en 12.

Kwartale Graad 10 Graad 11 Graad 12

Getal
weke

Getal
weke

Getal
weke

Kwartaal 1
Algebraïese uitdrukkings

Eksponente

Getalpatrone

Vergelykings en

ongelykhede

Trigonometrie

3

2

1

2

3

Eksponente en

Wortelvorme

Vergelykings en

ongelykhede

Getalpatrone

Analitiese Meetkunde

3

3

2

3

Patrone, rye en reekse

Funksies en inverse

funksies

Eksponensiële en

Logaritmiese funksies

Finansies, groei en verval

Trigonometrie, -

saamgestelde

hoeke

3

3

1

2

2   

Kwartaal 2
Funksies

Trigonometriese funk-
sies

 AFDELING 4

4.1 	 Inleiding

Assessering is ‘n deurlopende, beplande proses van identifisering, versameling en interpretasie van inligting oor 
die prestasie van leerders, deur van verskillende vorme van assessering gebruik te maak. Dit behels vier stappe: 
generering en versameling van bewyse van prestasie, die evaluering van hierdie bewyse, optekening van die 
bevindings en die gebruik van hierdie inligting om die leerder se ontwikkeling te verstaan ​​en te help om die proses 
van leer en onderrig te verbeter.

Assessering moet beide informele (Assessering vir Leer) en formele (Assessering van Leer) assessering behels. In 
beide gevalle moet gereelde terugvoering verskaf word aan leerders om die leerervaring te verbeter.

Hoewel assesseringsriglyne ingesluit word in die Jaarlikse Onderrigplan aan die einde van elke kwartaal, is die 
volgende algemene beginsels van toepassing: 

1.	 Toetse en eksamens moet met behulp van ‘n memorandum assesseer word.

2. 	 Werkstukke is oor die algemeen uitgebreide stukke van werk wat by die huis voltooi word. Dit kan uit vorige 
eksamenvrae bestaan, maar dit moet op die meer veeleisende aspekte fokus omdat enige hulpbronmateriaal 
gebruik kan word, wat nie die geval is wanneer ‘n taak onder streng toesig in die klas gedoen word nie.

3.	 Hoogstens een projek of opdrag word vereis in ‘n jaar. Die assesseringskriteria moet duidelik op die 
projekspesifikasie aangedui word. Die fokus moet op die Wiskunde wat betrokke is wees, en nie op 
gedupliseerde foto’s of slegs die weergee van feite vanuit verwysingsmateriaal nie. Die versameling en die 
vertoning van werklike data, gevolg deur afleidings wat uit die data gestaaf kan word, is voorbeelde van goeie 
projekte.

4.	 Ondersoeke word opgestel om die vaardighede van sistematiese ondersoek in spesiale gevalle te ontwikkel. 
Die doel is die waarneming van algemene tendense, om veronderstellings te maak en hulle te bewys. Om 
toegang tot werk, wat sonder insig gekopieer word, te verhoed, word dit aanbeveel dat die aanvanklike 
ondersoek tuis gedoen word, maar die finale opskryf moet in die klas, onder toesig gedoen word, sonder 
toegang tot enige notas. Ondersoeke word met behulp van taakspesifieke of generiese rubrieke gemerk. 
Punte word vir elke vaardigheid toegeken: 

•	 40% vir die kommunikasie van individuele idees en ontdekkings, met die veronderstelling dat die leser die teks 
nie voorheen teëgekom het nie. Die toepaslike gebruik van diagramme en tabelle sal die ondersoek verbeter. 

•	 35% vir die effektiewe oorweging van spesiale gevalle; 

•	 20% vir veralgemenings, die maak van veronderstellings en bewys van die geldigheid al dan nie van hierdie 
veronderstellings, en 

•	 5% vir die aanbieding: netheid en visuele impak. 



WISKUNDE GRAAD 10-12 

59KABV

4.2	 Informele of Daaglikse Assessering

Die doel van assessering vir leer is om voortdurend inligting te versamel oor ‘n leerder se prestasie sodat dit gebruik 
kan word om individuele leer te verbeter.

Informele assessering behels ‘n daaglikse monitering van ‘n ​​leerder se vordering. Dit kan gedoen word deur 
middel van waarnemings, besprekings, praktiese demonstrasies, leerder-onderwyser konferensies, informele 
klaskamerinteraksies, ens. Informele assessering kan so eenvoudig wees soos om gedurende die les te stop en 
leerders waar te neem of om met die leerders die vordering van die leerproses te bespreek. Informele assessering 
moet gebruik word om terugvoering aan die leerders te gee en om onderrig te beplan. Dit is nie nodig om opgeteken 
te word nie. Dit moet nie gesien word as losstaande van leeraktiwiteite wat in die klaskamer plaasvind nie. Leerders 
of onderwysers kan hierdie take evalueer.

Self- en portuurassessering betrek leerders aktief in assessering. Beide is belangrik, aangesien dit die leerders in staat 
stel om te leer en te besin oor hul eie prestasie. Die resultate van die informele daaglikse assesseringsaktiwiteite word 
nie formeel opgeteken nie, tensy die onderwyser verkies om so te doen. Die resultate van daaglikse assesseringstake 
word nie in ag geneem vir bevordering en/of sertifisering nie.

4.3	 Formele assessering

Alle assesseringstake wat in ‘n formele program van assessering vir die jaar vervat word, word beskou as formele 
assessering. Formele assesseringstake word deur die onderwyser nagesien en formeel opgeteken vir vordering en 
sertifisering. Alle formele assesseringstake is onderhewig aan moderering vir die doeleindes van gehalteversekering.

Formele assessering voorsien onderwysers van ‘n sistematiese wyse om te evalueer hoe goed leerders in ‘n graad 
en/of in ‘n bepaalde onderwerp vorder. Voorbeelde: van formele assessering sluit in toetse, eksamens, praktiese 
take, projekte, mondelinge voordragte, demonstrasies, optredes, ens. Formele assesseringstake vorm deel van ‘n 
jaarlange Formele Assesseringsprogram in elke graad en vak.

Formele assessering in Wiskunde sluit in toetse, ‘n Junie-eksamen, ‘n proefeksamen (vir graad 12), ‘n projek of ‘n 
ondersoek.

Die vorms van assessering wat gebruik word moet ouderdom en ontwikkelings-vlak toepaslik wees. Die ontwerp van 
hierdie take moet die inhoud van die vak dek en ‘n verskeidenheid van aktiwiteite wat ontwerp is om die doelwitte 
van die vak te bereik, insluit.

Formele assessering moet ‘n reeks kognitiewe vlakke en vermoëns van leerders akkommodeer soos hieronder 
getoon: 

b) 	 Eksamens: 

In graad 10, 11 en 12, is 25% van die finale promosiepunt ‘n jaarpunt en 75% is ‘n eksamenpunt. 

Alle assessering in graad 10 en 11 is intern terwyl die beoordeling van die jaarpunt van 25% in graad 12 intern 
opgestel en nagesien word, maar ekstern gemodereer en die 75%-eksamen word ekstern opgestel, nagesien en 
gemodereer. 

Punteverspreiding vir Wiskunde NKV einde van die jaarvraestelle: Graad 10-12

Vraestel 1: Graad 12: boekwerk: maksimum van 6 punte

Beskrywing Graad 10 Graad 11 Graad 12

Algebra, vergelykings (en ongelykhede) 30 ± 3 45 ± 3 25 ± 3

Patrone en rye 15 ± 3 25 ± 3 25 ± 3

Finansies en groei 10 ± 3

Finansies, groei en verval 15 ± 3 15 ± 3

Funksies en grafieke 30 ± 3 45 ± 3 35 ± 3

Differensiaalrekene 35 ± 3

Waarskynlikheid 15 ± 3 20 ± 3 15 ± 3

TOTAAL 100 150 150

PAPER 2: Graad 11 en 12: stellings en trigonometriese bewyse: maksimum 12 punte

Beskrywing Graad 10 Graad 11 Graad 12

Statistiek 15 ± 3 20 ± 3 20 ± 3

Analitiese Meetkunde 15 ± 3 30 ± 3 40 ± 3

Trigonometrie 40 ± 3 50 ± 3 40 ± 3

Euklidiese Meetkunde en Meting 30 ± 3 50 ± 3 50 ± 3

TOTAAL 100 150 150

Nota: 

•	 Modellering as ‘n proses moet in alle vraestelle ingesluit word, dus kan kontekstuele vrae oor enige onderwerp gestel 
word.

•	 Vrae sal nie noodwendig gefragmenteer word in afdelings, soos hierdie tabel aandui nie. Verskeie onderwerpe kan in 
dieselfde vraag geïntegreer word.

•	 Formuleblad moet nie voorsien word vir toetse en vir die finale eksamen in Graad 10 en 11 nie.

4.5	 Optekening en verslaggewing

•	 Optekening is ‘n proses wat die onderwyser in staat stel om die vlak van ‘n ​​leerder se prestasie in ‘n spesifieke 
assesseringstaak te dokumenteer.

-	 Dit dui op die leerder se vordering na die bereiking van die kennis soos voorgeskryf in die Kurrikulum - 
en Assesseringsbeleidverklarings.

-	 Rekords van leerders se prestasie moet bewys lewer van die leerder se konseptuele progressie in ‘n 
graad en sy/haar gereedheid om te vorder of om bevorder te word na die volgende graad.

-	 Rekords van leerders se prestasie moet ook gebruik word om die vordering wat gemaak is deur 
onderwysers en leerders in die onderrig- en leerproses te monitor.

•	 Verslaggewing is die proses om die leerder se prestasie aan leerders, ouers, skole en ander belanghebbendes 
te kommunikeer. Leerderprestasie kan op ‘n aantal maniere gerapporteer word.

-	 Dit sluit rapporte, ouervergaderings, besoekdae by die skool, ouer-onderwyser-konferensies, 
telefoonoproepe, briewe, klas- of skoolnuusbriewe, ens in.

-	 Onderwysers in alle grade gee verslag in terme van persentasies vir die vak. Sewe bevoegdheidsvlakke 
vir Graad R-12 vir elke vak is gelys. Die individuele prestasievlakke en hul ooreenstemmende 
persentasiegrense word in die Tabel hieronder getoon.

prestasievlakke en PERSENTASIE VIR OPTEKENING EN VERSLAGGEWING

PRESTASIEVLAK PRESTASIEBESKRYWINGS PERSENTASIE

7 Uitmuntende prestasie 80 - 100

6 Verdienstelike prestasie 70 - 79

5 Beduidende prestasie 60 - 69

4 Voldoende prestasie 50 - 59

3 Matige prestasie 40 - 49

2 Basiese prestasie 30 - 39

1 Ontoereikende prestasie 0 - 29

Nota: Die sewepuntskaal behoort duidelike beskrywers te hê wat gedetailleerde informasie vir elke vlak gee.

Onderwysers sal punte vir ‘n taak aanteken en persentasies vir elke vak op die rapport aandui.

4.6 	 Moderering van Assessering

Moderering verwys na die proses wat verseker dat die assesseringstake regverdig, geldig en betroubaar is. 
Moderering moet in werking gestel word op skool-, distrik-, provinsiaal en nasionale vlak. Omvattende en gepaste 
modereringspraktyke moet in plek wees om gehalte vir alle vakassesserings te verseker.

4.7	 Algemeen

Hierdie dokument moet in samehang met die volgende saamgelees word: 

4.7.1	 Die Nasionale beleid met betrekking tot die program- en bevorderingsvereistes vir die Nasionale Kurrikulumbeleid 
Graad R-12; en

4.7.2	 Die beleidsdokument, Nasionale Protokol vir Assessering Graad R-12

